
				এই পাতাটির মুদ্রণ সংশোধন করা প্রয়োজন। 
풍
| কল্পঙ্কম ہ ہ وا\
তীর্ণ হন। এ দিকে দেখুন, বশিষ্ঠ হইতে অধস্তন চতুর্থ পুরুষে ব্যাস জন্মগ্রহণ করিয়াছেন, অতএব তিনি কিছুতেই পাওবদিগের বৃত্তান্ত বর্ণনা করিতে পারেন না। কাজেই পাগুবদিগের ইতিহাস ব্যাসের রচিত নহে ।
ব্যাস প্রথমে, বেদ শ্রুত স্মৃতি প্রভৃতি সংকলন করিয়া একখানি মহাভারত রচনা করেন । তাহাতে উপাখ্যান ভাগ ছিল না ।
উপাখ্যানৈৰ্ব্বিনা তাবস্তারতং প্রোচ্যতে বুধৈঃ ।
আদিপৰ্ব্ব ১০ ৫
তৎপরে ২৪ হাজার শ্লোক সম্বলিত অার একখামি মহাভারত রচনা করেন । তাহাতে কিছু কিছু উপাখ্যান ছিল –
উপাখ্যানৈঃ সহ জ্ঞেয়মাদ্যং ভারতমুত্তমং। চতুৰ্ব্বিংশতিসাহস্ৰীং চক্রে ভারতসংহিতাং।
আদিপৰ্ব্ব ১০৩
তৎপরে আবার ষাট লক্ষ শ্লোক সম্বলিত অার একখানি ভারত রচনা করেন,—
ষষ্টিং শতসহস্রাণি চকারান্যাং স সংহিতাং । আদিপৰ্ব্ব ১০৭
পাঠক ! দেখুন, উত্তরোত্তর মহাভারতের শ্লোকসংখ্যা কেবল বাড়িয়া আসিতেছে । ঐ অতিরিক্ত শ্লোকগুলি কি স্বয়ং কৃষ্ণদ্বৈপায়ন ব্যাস সংযোজিত করিয়াছিলেন ? না,—তৎপরবর্তী অন্যান্য কবিরা নূতন নূতন শ্লোক রচনা করিয়া মূল গ্রন্থে গাথিয়া দিয়াছেন ? মহাভারতেই তাহার প্রমাণ বিদ্যমান রহিয়াছে,—
আচখুঃ কবয়ঃ কেচিৎ সংপ্রত্যাচক্ষতে পরে। অখ্যোস্যন্তি তথৈবান্যে ইতিহাসমিমং ভূবি ।
আদিপৰ্ব্ব ২৬
পৃথিবীতে কোন কোন কবি এই ইতিহাস বর্ণনা করিয়া গিয়াছেন, এখনও কোন কোন কবি বর্ণনা করিতেছেন এবং ভবিষ্যতে আরও অন্যান্য কবি বর্ণনা করিবেন ।
এই সকল প্রমাণ দ্বারা স্পষ্ট জানা যাইতেছে যে, বেদব্যাস প্রথমে সৰ্ব্বতত্ত্ব সার সংগ্রহ জ্ঞানগর্ভ একখানি সংহিত রচনা করেন। উত্তরকালে

